
Bolwetsi bjo
dikolobe

Ntombikayise Malaza



Ngwaga wo, naga ya dikolobe e aparetSwe
ke bolwetsi bja go fofa moyeng. Bolwetsi bjo
bo kotsi ebile bo a fetela. Kgosi ya dikolobe e
rile ka moka ba thibe dinko tSa bona, gomme
ba dule gae.

Mma Kolobe o hlapisa dikolobjana gabedi ka
letsatsi. O be a nyaka gore di dule di hiwekile
ebile di phedile gabotse.

O ile a di rwesa masokisi mo dinkong go di
Sireletsa bolwetsing bjo.

Tate le Mma Kolobe ba ile ba gasagasa
dihlare ka ngwakong go thibela tshwaetso.

Tate Kolobe o ile a lekola thempheretSha tSa
tSona ka moka.




Dikolobjana di jewa ke budutu. Di gopotse
bagwera ba tSona. Go budutu go dula ka

ngwakong matsatsi ka moka. Efela go ba

loketSe go efoga tshwaetso.

Kolobjana ye nngwe, leina la yona ke
Tshwarelo, e be e seleka kudu. E ile ya tlosa
lesokisi nkong ya yona, gomme ya raloka ka
ntle. “Ngwana yo ga a kwe.” Gwa realo mma
Kolobe.




Tshwarelo ya boa e fiSa ebile e ethimola.
Mma Kolobe o be a tshwenyegile kudu gore
Tshwarelo o tla fetetSa tSe dingwe.




Mma Kolobe a iSa Tshwarelo ngakeng.

Ngaka ya fa Tshwarelo dihlare.




Tshwarelo ya swanelwa ke go dula ka gae
dibeke tSe pedi. Ya laelwa go robala le go ja
e le tee. E be e sa dumelelwa go raloka le tSe
dingwe.

Morago ga dibeke tSe pedi, TShwarelo ya
fola.

Mafelelong ya dumelelwa go dula le tse
dingwe.

.' L P .?a'rli]r"'.‘"rtpf -
o | } ."'.'-J?:‘f fh'r'; -

' ..‘“. P _.




Kgosi ya bega gore dikolobe ka moka di
swanetSe go ya bookelong gore ba humane
tShwaana ya go thibela bolwetsi bjo.

Dikolobe di be di thabile ebile di imologile.

BolwetSi bja sobelela nageng ya dikolobe.

Ka moka tSa tloSa masokisi mo dinkong tSa
tSona.

TSa thoma gape go phela gabotse (bophelo
bja boela sekeng sa pele).

Ka moka tSa thoma go etelana gape!

